
होकर ज्ञानस्वभाव में आया, तब अरिहंत के मार्ग में आ गया; वह अल्पकाल में अरिहंत 

होगा--ऐसा ही अरिहंतों ने ज्ञान में देखा है । उसके अनंत भव नहीं, और भगवान भी ऐसा 

ही देखते हैं । 

धर्मी जीव साधक होकर केवलज्ञान को बुलाता है। जिस स्वभाव की समन्मुखता द्वारा 
सम्यग्ज्ञानरूपी दूज का उदय हुआ, उसी स्वभाव की सन्मुखता द्वारा केवलज्ञानरूपी 

पूर्णिमा होना है । जगत में सर्वज्ञ हैं और मैं भी सर्वज्ञता की ओर ही जा रहा हँ-- ऐसी धर्मी 
को निःशंकता है। 

अहा, लोकालोक को जानने का सामर्थ्य तो मेरी शक्ति में विद्यमान है । ऐसे ज्ञातास्वभाव 

को श्रद्धा में लिया, वहाँ धर्मी को परज्ञेय के ओर की आकुलता नहीं रहती । सर्वज्ञता तो मेरे 
निज-गृह में ही भरी है । 

आत्मा कौ प्रतीति में उसके सर्व गुणों की प्रतीति आ जाती है | गुणों की प्रतीति के लिये 

गुणों के भेद नहीं करना पड़ते । गुणों के भेद करने से तो विकल्प होता है । निर्मल शक्ति में 
विकल्प नहीं है और विकल्प द्वारा निर्मल शक्ति प्रतीति में नहीं आती । 

  

  

  

  

    

  

आत्मा स्वयं अपने को स्व-संवेदनप्रत्यक्ष होता है; उसके स्वसंवेदन में किसी दूसरे का 

आलंबन नहीं है । जिसे राग में लाभबुद्धि है अर्थात्‌ राग में एकत्वबुद्धि है, उसे आत्मा का 
स्वसंवेदन नहीं होता । स्वसंवेदन राग से अत्यंत भिन्न है । 

स्वसंवेदन में तो अतीन्द्रिय आनंद है और उसे ' आत्मा' कहा है; स्व-संवेदन में स्वभाव 
की एकता होने से विकल्प के साथ की एकता टूट जाती है । 

अपने शुद्ध गुण-पर्यायों से जो लक्षित होता है, उतना ही आत्मा है; यह शुद्ध प्रमाण का 

विषय है; इसमें रागादि परभाव नहीं आते | 

प्रकाशस्वभाव के कारण आत्मा स्वयं प्रकाशमान ऐसे स्पष्ट स्व-संवेदनरूप है। अपनरी 

चेतना द्वारा स्वयं अपने को अत्यंत स्पष्ट प्रकाशित करता है। आत्मा को स्वयं अपने को 

जानने में किसी राग का या इंद्रियों का अवलंबन नहीं है । राग के और इंद्रियों के अवलंबन 

से जो ज्ञात हो, वह आत्मा नहीं... स्वानुभव में स्वयं अपने को प्रत्यक्षरूप करता है, ऐसा 

प्रकाशस्वभावी आत्मा है | 

  भाई ! इंद्रियाँ जड़ हैं, उनके द्वारा तेरा ज्ञान नहीं होता । इंद्रियों का अवलंबन लेने जायेगा तो 

अपने आत्मा को नहीं जान सकेगा । मति- श्रुतज्ञान चतुर्थ गुणस्थान में भी इंद्रिय-मन का 

अवलंबन छोड़कर, आत्मसन्मुख होकर अतीनर्द्रिय प्रत्यक्षरूप होकर स्वयं अपना अनुभव 

करते हैं | मति-श्रुतज्ञान भी निर्विकल्प होकर सीधे आत्मस्वभाव में प्रवेश कर जाते हैं। 
ऐसा स्व-संवेदनज्ञान प्रगट हो, तब धर्म हुआ कहा जाता है । 

अरे, अपने ज्ञान से तू स्वयं छिपा रहे--यह कैसे हो सकता है ? आत्मा जिसमें प्रत्यक्षरूप 

न हो, वह ज्ञान नहीं है। सम्यग्दर्शन तब होता है, जब ज्ञान अंतर्मुख होकर स्वयं अपने 

आत्मा को प्रत्यक्ष स्व-संवेदनरूप करता है । 

  

  

  

  

  

  

  स्व-संवेदनप्रत्यक्षपने में राग का--व्यवहार का आलंबन नहीं है, उसमें परमार्थ स्वभाव 

का ही आलंबन है |--ऐसा प्रत्यक्षपना, वह स्वसत्तावलंबी है, इसलिये वह निश्चय है; 

और परोक्षपना रहे, वह परसत्तावलंबी होने से व्यवहार | 

आत्मा स्वयं अपने को प्रत्यक्ष अनुभवगम्य होता है--ऐसी निज-गृह की अभी जिसे 

खबर न हो, उसे धर्म कहाँ से होगा ? और परगृह में भ्रमण कहाँ से रुकेगा ? आत्मा की 

स्व-संवेदन शक्ति को जो पहिचाने, वह अपने स्वानुभव के लिये किसी भी रागादि 

परभाव का अवलंबन नहीं माँगता; और जो परभाव का अवलंबन मानता है, वह 
आत्मशक्ति को नहीं जानता | 

  

  

  वही सच्चा विद्वान है जो अपने ज्ञान को अंतरोन्मुख करके पूर्णानंद सर्वज्ञस्वभावी आत्मा 
को प्रतीतिरूप तथा स्वसंवेदनरूप करता है । आत्मा के स्वसंवेदन से रहित जितना ज्ञातृत्व 

है, वह सब थोथा है । जगत के जादू में जीव चकित हो जाता है परंतु अपने चैतन्य का 

महान चमत्कार है, उसकी उसे खबर नहीं है । अहो, चैतन्यचमत्कार जगत में सर्वोत्कृष्ट 

है... जिसका चिंतन करने से अपूर्व आनंद होता है । 

    

  

    

  

  चैतन्य के स्वसंवेदन की अद्भुत महानता है और मिथ्यात्व में अत्यंत हीनता है ।--परंतु 
जगत को उसकी खबर नहीं है 

चैतन्य का स्वसंवेदन करने के लिये वीरता से जो जागृत हुआ, वह ऐसी दीनता नहीं करता 

कि मुझे कुछ इंद्रियों के आलंबन की आवश्यकता होगी अथवा मुझे शुभ विकल्प का 

आधार चाहिये। वह तो चैतन्य की वीरता से कहता है कि-मैं चैतन्य अकेला अपनी 

स्वसंवेदन शक्ति से अपने आत्मा को प्रत्यक्ष करूँगा, उसमें मुझे अन्य किसी की सहायता 

नहीं चाहिये। अपने चैतन्य के अतीन्द्रिय भाव से मैं जागृत हुआ, उसमें अन्य का सहारा 

कैसा ? 

जिसप्रकार युद्ध के मौके पर राजपूत का शौर्य उछल पड़ता है, उसीप्रकार चैतन्य की 

साधना के मौके पर मुमुश्षु आत्मा को शूरवीरता जाग उठती है और उसकी परिणति 

स्वभावोन्मुख उल्‍ललसित हो जाती है । अपने स्वभाव के उल्लास के निकट अन्य किसी 

बाह्मभाव के सामने वह नहीं देखता । 

शुद्धनय के आश्रित हुई जो शुद्ध पर्याय, उसे भी शुद्धनय के विषय में सम्मिलित कर दिया 

है और उसी को आत्मा कहा है। इसप्रकार समयसार की 14वीं गाथा में शुद्धात्मा की 

अनुभूति को 'आत्मा' ही कह दिया है, उस अनुभूति में कोई भेदविकल्प नहीं है, अकेले 
आनंदस्वरूप आत्मा का सीधा वेदन वर्तता है । 

विकल्प और आत्मा के बीच प्रज्ञा का सीधा प्रहार हो--ऐसा भाव जो समझे, वही भगवान 

की वाणी को समझा है। अहो, भगवान की वाणी आत्मा और विकल्प के बीच प्रहार 

करके भेदज्ञान कराती है और अज्ञानरूपी ताले तोड़कर चैतन्य के निधान खोल देती है। 

  

  

    

  

  

  

  

  

  

  

      

विकल्प और आत्मा के बीच प्रहार करके उन्हें पृथक्‌ करता है, वह प्रहार विकल्प द्वारा 

नहीं हो सकता परंतु ज्ञान द्वारा ही वह प्रहार हो सकता है । उस ज्ञान ने आत्मा को तो अपने 

ज्ञानस्वरूप में मग्न किया और विकल्प को दूर कर दिया ।--इसप्रकार राग से पृथक्‌ 

होकर वह ज्ञान मोक्ष की ओर परिणमित हुआ--आनंदस्वभाव में एकाग्र हुआ | 

अहो, इस तत्त्व को अनुभव में लेकर प्राप्त करें, ऐसे जीव तो लाखों-करोड़ों में कोई विरले 

ही होते हैं । ऐसे तत्त्व का प्रेम करके उसकी प्राप्ति की अभिलाषा करनेवाले अनेक जीव 

होते हैं परंतु अनुभव करनेवाले तो विरले ही होते हैं | ऐसी विरलता जानकर अंतर के 
अपूर्व उद्यमपूर्वक स्वयं उन विरलों में सम्मिलित हो जाना चाहिये 

यदि तू शिवपुरी का पथ्िक होना चाहता हो 
--तो क्या करना ? यह आचार्यदेव बताते हैं। 

a ales Sy als als Sy als sts 3 sissies Sy s ste als a 3 
ay. “ANS ayy ayn “AN “AN ayy ay 

अं हे पथिक शिवपुरी पंथ के!.... तू प्रथम जानना भावको;. xy 
rt है मार्ग साध्य प्रयत्त से; नहीं भावविरहित लिंग से॥ ER 
mm ( भावप्राभूत, गाथा-6 )... जन 
  “हे शिवपुरी के पथिक !' वीतरागभाव रहित मात्र बाह्य दिगंबर लिंग से-शुद्धभाव 

रहित लिंग से कुछ मोक्षमार्ग नहीं साधा जाता; जिनवरदेव कथित मोक्षमार्ग तो सम्यक्त्वादि 

शुद्धभावरूप प्रयत्न से ही साध्य है; इसलिये प्रथम तू भाव को जान | 

अहा! देखो तो सही, आचार्यदेव ने भव्य जीव को कैसा मिष्ट संबोधन किया है ? 
“शिवपुरी पंथ के पथिक!' ऐसा कहकर बुलाया है। अरे भाई ! तू तो शिवपुरी के मार्ग पर 

चलनेवाला है न! तो वह मार्ग शुद्धभाव से ही साधा जाता है; इसलिये तू प्रथम शुद्धभाव को 
जानकर उसका प्रयत कर | शुभराग से या मात्र बाह्य दिगंगर मुनिभेष से मोक्षमार्ग की साधना 

नहीं होती ! तू अनादिकाल से शुद्धभाव के बिना ही संसार में भटका | शुभाशुभभाव तो अनंत 

काल में अनंत बार किये हैं, द्रव्यलिंग भी अनंत बार ग्रहण किया है--किंतु शिवपुरी का मार्ग 

अभी तक तेरे हाथ में नहीं आया; इसलिय अब तू समझ कि उससे भिन्न प्रकार का शुद्धभावरूप 

मोक्षमार्ग है; ऐसा जानकर ऐसे शुद्धभाव का तू उद्यम कर। आत्मा का स्वरूप जानकर 

स्वसन्मुख परिणति, वह शुद्धभाव है; वही शिवपुरी का उद्यम है। इस मार्ग से जिनेश्वरदेव 

मुक्ति को प्राप्त हुए हैं, और उसी मार्ग का जगत के भव्य जीवों को उपदेश दिया है । 

sed सौ कर्मोतणो करी नाश ए ज विधि बडे, 
उपदेश पण एम ज करी, निर्वृत्त थया; नमुं तेमने। 

(प्रवचनसार, गाथा 82) 

प्रथम सम्यग्दर्शन, वह शुद्धभाव है; मुनित्व, वह भी शुद्धभाव है; केवलज्ञान, वह पूर्ण 

शुद्धभाव है--इस शुद्धभावरूप प्रयतल से ही मोक्ष की प्राप्ति होती है । 
> Ae: 

शुभाशुभरूप कषायभाव उन्हें भी प्रयत्न तो कहते हैं, किंतु मोक्ष का प्रयत्न तो 

वीतरागतारूप शुद्धभाव है ऐसे भाव को हे भव्य ! तू जान... तो तेरे शिवपुर का पंथ हाथ में 

आयेगा | शिवनगरी ही तेरा सच्चा शाश्वत निवासस्थान है । आनंदधाम तेरा चैतन्य तत्त्व, उसमें 

तू जा... वही तेरा मार्ग है | प्रभु, तेरा तत्त्व तेरे अंतर में होगा, या शरीर में और राग में होगा ? नग्न 

शरीर या राग में शोधेगा तो वहाँ तुझे मोक्षमार्ग नहीं मिलेगा । उसमें तो संसार की चार गतियाँ 

मिलेगी मोक्ष के पंथ को शोधना हो तो अंतर में शुद्धभाव में प्रयत्न से शोध ! सम्यग्दर्शन- 

ज्ञान-चारित्र को भगवान ने मोक्षमार्ग कहा है, और वह तो आत्मा का शुद्धभाव है | दिगम्बर 

शरीर, वह कुछ आत्मभाव नहीं, वह तो अनात्मभाव है। राग, वह भी कुछ शुद्ध आत्मभाव 

नहीं, निश्चय से वह भी अनात्मभाव है ।सम्यक्त्वादि भाव वे शुद्ध आत्मभाव हैं, वही मोक्षमार्ग 

है। अरे जीव ! एकबार तू ऐसे सत्यमार्ग को जान तो सही | तुझे महा आनंदमय शिवपुरी का मार्ग 

हाथ में आयेगा। 

भाई ! यदि तुझे मोक्ष की साधना करनी हो तो बाह्य साधन में या शुभराग में मग्न नहीं 

होना, उसे मोक्ष का साधन नहीं मानना । मोक्ष का साधन तो राग से पार, जड़ शरीर से पार, अंतर 

के शुद्ध चैतन्यभावरूप है, उसका तू प्रयास करना | हम तो तुझे शिवपुरी का पंथ बताते हैं। 

इसलिए हे शिवपुरी पंथ के पथिक ! प्रयत्वपूर्वक ऐसे मार्ग से अल्पकाल में ही तू आनंदमय 

शिवपुरी को प्राप्त करेगा। अनंत काल से राग के मार्ग में गमन करने पर भी शिवपुरी की तुझे 

प्राप्ति नहीं हुई, और तू संसार में ही रहा । 

वह मुक्ति का पंथ हमने जानकर स्वयं अनुभव किया हुआ यह शुद्धभाव है। 

शुद्धोपयोग, वह प्रसिद्ध मोक्षमार्ग है; उसे प्रयत्न से जानकर तू इस शिवपुरी के पंथ में गमन कर। 

SD, 
a 

स्वानुभव, यह मूल चीज़ है। वस्तुस्वरूप का यथार्थ निर्णय करके, मति- 

श्रुतज्ञान को अंतर्मुख करके स्वद्रव्य में परिणाम को एकाग्र करने पर सम्यग्दर्शन व 

स्वानुभव होता है । जब ऐसा अनुभव करे, तब ही मोह की गाँठ टूटती है, और तब ही 

जीव भगवान के मार्ग में आता | 

* माथ ; 

विविध समाचार 
Nooo orton Lorton eater eater ooterleator tortor teoter ५+ ७७७३ ७७ ५ कक 

  

-- धार्मिक समाचार -- 

सोनगढ़ ( सौराष्ट्र ) परमोपकारी पूज्य श्री कानजीस्वामी सुख-शांति में विराजमान हैं; 

सवेरे अष्टपाहुड़ तथा दोपहर को समयसारजी शास्त्र पर प्रवचन चालू हैं | विशाल और उत्तम 

व्यवस्था सहित होनेवाला महोत्सव नजदीक आ रहा है, सभी को धर्म-वात्सल्य हर्षोल्लास है, 

गुजरात में सर्वत्र शांति है, सोनगढ़ का वातावरण अत्यंत उल्‍लासमय है, उत्सव की तैयारी खूब 

तेजी से चल रही है; सब कार्यक्रम होंगे । आमंन्त्रण-कुंमकुंम-पत्रिका सर्वत्र भेजी गई है, यदि 

कहीं पर नहीं मिली हो तो भी सभी साथधर्मी बंधुओं से प्रार्थना है कि वे धर्म-लाभ हेतु उत्सव में 

अवश्य पधोरें । 

  

  

  

  

  

  भगवान महावीर की अति भव्य प्रतिमाजी का पंचकल्याणक महोत्सव, परमागम का 

उद्घाटन तथा दस कुमारिका बहिनों द्वारा आजीवन ब्रह्मचर्य की प्रतिज्ञा, भारतीय दिगम्बर जैन 

विद्वत्‌ परिषद आदि धार्मिक आयोजन फागुन सुदी 5 से सुदी 13 तक आठ दिन रखा है; उन 

दिनों में पूज्य स्वामीजी समयसारजी शास्त्र में से संवर अधिकार तथा पद्मनंदिपंचविंशतिका में 

से ऋषभजिन स्तोत्र पर हिंदी में प्रवचन करेंगे | 

तीन इंद्र और कुबेर होने की बोली फाल्गुन सुदी 4 को होगी। भगवान श्री 

कुन्दकुन्दाचार्य की चरण पादुकाजी एवं पाँचों परमागम श्री समयसारजी, श्री प्रवचनसार, श्री 

नियमसार, श्री पंचास्तिकाय और श्री अष्टपाहुड़ पाँच वेदियों में विराजमान होंगे । संगमरमर पर 

खुदे हुए दो आचार्यों तथा मुनिवर के अति भाववाही विशाल चित्र लगेंगे आदि अनेक 

आयोजन हैं । 

निवास्थान, पानी आदि की व्यवस्था उत्तम प्रकार से है; गुजराती एवं हिन्दी भोजनालय 

(होटल) खुलवाने की सुंदर व्यवस्था की गई है; सभी को पधारने का आमंत्रण है। बिस्तर 
और लोटा आदि अवश्य लावें | 

> Ae: 

कार्यक्रम निम्न प्रकार है-- 
    1 फाल्गुन सुदी पंचमी (तारीख 27) शांतिजाप, प्रतिष्ठा मंडप में भगवान को विराजमान 

करना, जैनझंडा-ध्वजारोहण, मंडल विधान सहित पंचपरमेष्ठी पूजन प्रारंभ 
  

नांदिवि 

2 फाल्गुन सुदी छठ (तारीख 28) धान, इंद्रप्रतिष्ठा, पूजाविधान की पूर्णता, 

अभिषेक, मृतिकानयनादि | 

3 फाल्गुन सुदी सप्तमी (तारीख 1-3-74) यागमंडल पूजा विधान प्रारंभ, जलयात्रा, 

गर्भकल्याणक की पूर्वक्रिया | 

4 फाल्गुनसुदी अष्टमी (तारीख 2-3-74) वीरप्रभु का गर्भगल्याणक, वेदी शुद्धि आदि   

  

5 फाल्गुनसुदी नवमी (तारीख 3) जन्मकल्याणक, अभिषेक, पालना-झूलन, राजतिलक, 

राजसभा 

6 फाल्गुनसुदी 10 (तारीख 4) दीक्षाकल्याणकादि 
  

7 फाल्गुनसुदी 12 (तारीख 5) आहारदान, अंकन्यास, केवलज्ञानकल्याणकादि। 

    

8 फाल्गुन सुदी 13 (तारीख 6) बुधवार-निर्वाणकल्याणक, परमागममंदिर का उद्घाटन, 

उसमें भगवान महावीर की मंगज-प्रतिष्ठा (11 बजे) श्री कुन्दकुन्दाचार्यदेव की 

चरणपादुका का स्थापन, कलश- ध्वजारोहण, शांतियज्ञ, रथयात्रा | 

  

  छ विधिनायक श्री महावीर भगवान & प्रतिष्ठाचार्य पंडित श्री मुन्नालालजी समगोरया 

(सागर) &# श्री परमागम मंदिरजी का उद्घाटन जैनसमाज के नेता श्री साहू 

शांतिप्रसादजी जैन द्वारा & विद्बत्‌ परिषद का सम्मेलन पंडित श्री फूलचंदजी 

सिद्धांताचार्य की अध्यक्षता में & दस कुमारिका बहिनें आजीवन ब्रह्मचर्य की प्रतिज्ञा 

पूज्य स्वामीजी के समक्ष अंगीकार करेंगी। भजन मंडली अजमेर तथा घाटकोपर 

(Atay) cal STAT | 

केंद्रीय प्रबंध-समिति की बैठक सोनगढ़ में-- 

1 आल इंडिया दिगम्बर जैन- भगवान महावीर 2500 वाँ निर्वाण-महोत्सव सोसायटी 

की प्रबंध-समिति की बैठक तारीख 5 मार्च 1974 के दिन सोनगढ़ में समिति के अध्यक्ष श्री 

* माथ ; 

६32 : A 377-2 =7>7 ES 2500 

    

    

  

  

  

 



साहूजी शांतिप्रसादजी जैन की अध्यक्षता में होगी, उसी के साथ गुजरात-सौराष्ट्र की प्रादेशिक 

समिति की मीटिंग भी होगी | 

उत्सव पूर्ण होने के बाद जाने में सुविधा हो, इस हेतु सोनगढ़ से अहमदाबाद, राजकोट, 

जूनागढ़, पालीताणा आदि के लिये स्पेशल बसों की व्यवस्था भी हो जावेगी । 

  

  

टेलीफोन नं. सोनगढ़ तार:-- 

नं. 65 (६५) PARMAGAM(SONGAD) 

परमागम सोनगढ़ (सौराष्ट्र 
  

भोगाँव, कुरावली, इटावा (उ.प्र. )-ब्रह्मचारी श्री हेमरजजी अच्छी तरह 

धर्मप्रभावना कर रहे हैं। दो मास तक तो भोगाँव, कुरावली में जैन शिक्षण कक्षा, प्रवचन, 

शंका-समाधानादि कार्यक्रम चलाया। समाज ने अच्छी संख्या में एकत्र होकर उत्साहपूर्वक 

लाभ लिया | पश्चात्‌ एक महीना इयवा में रहे | आपके प्रति इटावा के समाज को भारी प्रेम है । 

धार्मिक कार्यक्रम देकर आप भिंड ( म.प्र.) गये, वहाँ से सोनगढ़ उत्सव में भाग लेने आयेंगे । 

    

  

  

पुसद ( यवतमाल )--तारीख 9-1-74 ब्रह्मचारी पंडित दीपचंदजी गेरे द्वारा धर्मप्रचार 

के समाचार हैं कि-- आकोला, आनसिंग, पुसद वहाँ 13 दिन के धार्मिक कार्यक्रम दिये | पश्चात्‌ 

हिंगोली, वर्धा, नागपुर, छिंदवाडा, बारामती, बालचंदनगर, अकलूज, नातेपुते जाने का कार्यक्रम 

है। वहाँ से पंढरपुर, बाहुबली (कुम्भोज) तथा कोल्हापुर होकर फाल्गुन सुदी 5 से 13 तक 

होनेवाले पंचकल्याणक प्रतिष्ठा महोत्सव में लाभ लेने सोनगढ़ आयेंगे । आप श्री नवनीतभाई सी. 

जवेरी की ओर से टेपरिकार्ड द्वारा श्री कानजीस्वामी के आध्यात्मिक प्रवचन सुनाने, तीर्थयात्रा 

की फिल्में दिखाने तथा शंका-समाधान एवं शास्त्रसभा के कार्यक्रम देते हैं । 

नागपुर ( म.प्र. )>--तारीख 24-1-74 श्री पंडित धन्नालालजी तथा श्री पंडित 

ज्ञानचंदजी (विदिशा) भी विशेष आमंत्रण पर यहाँ पधारे थे । चार दिन तक श्री ज्ञानचंदजी का 

लाभ मिला। पंडित श्री धन्नालालजी द्वारा आठ दिन तक प्रवचन, जैनशिक्षण कक्षाएँ, 

अष्टाहिका मंडल विधान-पूजा अर्थ सहित आदि का समाज ने अच्छा लाभ लिया। आगामी 

पर्यूषण में श्री पंडित ज्ञानचंदजी को अवश्य भेजा जाये--ऐसी नागपुर जैनसमाज द्वारा जोरदार 

माँग है । नागपुर के समाज ने अच्छी व्यवस्था की और लाभ लिया। 
> Ae: 

ब्रह्मचारी पंडित रमेशचंदजी जो टेपरिकार्ड द्वारा पूज्य स्वामीजी के प्रवचन तथा शंका- 

समाधान आदि का कार्यक्रम जगह-जगह घूमकर देते हैं, वे सोनगढ़ आ गये हैं ।   

--: विशेष समाचार :-- 

माघ कृष्णा 13, दिनांक 21-1-74 के दिन प्रातःकाल पूजय स्वामीजी का प्रवचन 

नव-निर्मित श्री महावीर-कुन्दकुन्द-परमागममंदिर में हुआ था। प्रवचन समाप्त होने पर श्री 

पंचकल्याणक-महोत्सव की आमंत्रण-पत्रिका लिखने की विधि बड़े ही हर्षोल्लास के 

वातावरण में हुई। प्रथम श्री पंडित हिम्मतभाई जेठालाल शाह ने आमंत्रण-पत्रिका पढ़कर 

सुनायी, पश्चात्‌ पूज्य स्वामीजी ने अपने शुभहस्त से पत्रिका पर ३४ लिखा और श्री दिगम्बर 

जैन स्वाध्यायमंदिर ट्रस्ट के भूतपूर्व अध्यक्ष श्री रामजीभाई माणेकचंद दोशी ने अपने हाथ से 

आमंत्रण-पत्रिका पूज्य स्वामीजी को दी। तत्पश्चात्‌ श्री नवनीतलाल चुन्नीलाल जवेरी, 

अध्यक्ष श्री दिगम्बर जैन स्वाध्यायमंदिर ट्रस्ट ने पूज्य बहिनश्री चंपाबहिन तथा पूज्यश्री 

शांताबहिन को अपने हाथ से आमंत्रण-पत्रिका दी थी। तत्पश्चात्‌ विशेष आगुंतकों को 

आमंत्रण पत्रिकाएँ दी गई थीं। इसप्रकार आमंत्रण-पत्रिका भेजने का शुभ मुहूर्त सानंद संपन्न 

हुआ था। 

तत्पश्चात्‌ पंचकल्याणक प्रतिष्ठा हेतु पूर्वनिश्चित कार्यक्रमानुसार 13 इंद्रों की बोलियाँ 

पूज्य स्वामीजी की उपस्थिति में हुईं | सर्वप्रथम सौधर्म इंद्र की बोली बड़े ही उत्साहपूर्वक हुई, 

जो जयपुर निवासी श्री पूरणचंदजी गोदिका ने तथा ईशान इंद की बोली सूरत निवासी श्री सेठ 

मनहरलाल धीरजलाल ने ली थी | और भी अनेक मुमुक्षु-भाइयों की इस अवसर पर सोनगढ़ 

आने की इच्छा थी, परंतु सौराष्ट्र तथा गुजरात में वातावरण ठीक न होने से वे समय पर नहीं 

पहुँच सके | जिससे 3 इंद्रों की तथा कुबेर की बोली अनेक भाइयों के कहने से बाकी रखी है, 

जो प्रतिष्ठा-महोत्सव के अवसर पर बोली जायेंगी । इस अवसर पर बाहर से करीब चार-पाँच 

सौ धर्मप्रेमी सज्जन सोनगढ़ पधारे थे । 

  

  

  

  

  

  

  

  

  
  

मंत्री : प्रतिष्ठा-महोत्सव समिति 

सोनगढ़ ( सौराष्ट्र )



  
  
  

  

          

                
  

Q
F
 

# 
P
E
D
P
I
V
Z
>
S
A
D
 

*& 
& 

Oo oO 00
   

सोनगढ़ में माघ कृष्णा 13 दिनांक 21-1-74 को पूज्य श्री कानजीस्वामी की मंगल- 

उपस्थिति में आमंत्रण-पत्रिका लिखने का शुभमुहूर्त रखा गया था। श्री दिगम्बर जैन स्वाध्यायमंदिर 

ट्रस्ट के भूतपूर्व अध्यक्ष श्री रामजीभाई माणेकचंद दोशी पूज्य स्वामीजी को आमंत्रण-पत्रिका दे रहे 

हैं। पास में श्री नवनीतलाल चुन्नीलाल जवेरी (ट्रस्ट के वर्तमान अध्यक्ष) एवं श्री पंडित बाबुभाई 
महेता (जो प्रतिष्ठा-महोत्सव को सफल बनाने के लिये अनवरत प्रयास कर रहे हैं ) खड़े हें । 

  

  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र ) 

मुद्रक : मगनलाल जैन, अजित मुद्रणालय, सोनगढ़ (सौराष्ट्र)

